
Millgrent Ngwenya



Tfobile bekalalela futsi alungile. Ngaloko, 
malumekati wakhe wamtsengela ticatfulo, 
letisha, letihle, letibovu.

Tfobile bekatitsandza kakhulu ticatfulo takhe 
letisha. Bekaze alala ngato!

Ngalobunye busuku, Tfobile waba 
neliphupho lelimangalisako.

Leticatfulo letisha letibovu  tacala kukhuluma.

Asiphumuli!

Leticatfulo besetikhonona ngobe Tfobile 
bekatigcoka imini nebusuku. 

Masinyane neticatfulo taTfobile letindzala 
letiluhlata tacala kukhuluma!

Usikhohliwe!

Tfobile akamange alale kahle ngalobo 
busuku.

Uma avuka, wakhumbula liphupho lakhe. 
Wativa licala ngekutsi ticatfulo takhe 
atikajabuli.



8

Tfobile wacabangisisa. 

“Ngitawuninika sikhatsi sekuphumula,” 
washo eticatfulweni takhe letisha letibovu.

“Ngitawucala kunigcoka futsi,” washo 
eticatfulweni takhe letindzala letiluhlata.

Tfobile wase wenta loko.

Ngelilanga lelilandzelako, Tfobile waya 
etitolo. Wagcoka ticatfulo takhe letindzala 
letiluhlata.

Ngelilanga lelilandzelako, Tfobile 
wavakashela gogo wakhe. Wagcoka ticatfulo 
takhe letisha letibovu.

Kusukela lapho, Tfobile bekalala kahle. 
Bekangasabi nemaphupho lamangalisako. 

Bekajabulile kutsi luhlelo lwakhe lweticatfulo 
luyaphumelela!


